	«Комиавиатранс» акционер котырлӧн
пассажиръясӧс да туй кӧлуй новлӧдлан правилӧяс

	Туй кӧлуй – Пассажирлӧн кӧлуй, мый новлӧдлӧ Перевозчик сынӧдті новлӧдлан сёрнитчӧм подув вылын (сы лыдын кивывса кӧлуй) 

	Став пассажирлы урчитӧма туй кӧлуй дон босьттӧг новлӧдлан татшӧм нормаяс:

	 20 килограммысь абу сьӧкыдджык Embraer-145 самолётъясын;

	10 килограммысь абу сьӧкыдджык Л-410 самолётъясын;

	Пасъян туй кӧлуй 1 месталӧн габаритъясыс оз вермыны лоны куим муртӧслӧн мындаын 203 сантиметрысь унджык.
Туй кӧлуй дон босьттӧг новлӧдлан нормаяс оз паськавны:
· пемӧсъяс вылӧ (нуӧдысь понъяс кындзи, кодъяс колльӧдӧны омӧля аддзысь/омӧля кылысь пассажиръясӧс);
· габаритъяслы лӧсявтӧм (гартӧмӧн лоӧ куим муртӧслӧн мындаын 203 сантиметрысь унджык), сьӧкыд (32 килограммысь унджык) туй кӧлуй вылӧ; 
· дзоридзьяс, вужйӧдӧм быдмӧгъяс, сёян турун, косьтӧм быдмӧгъяс, пу да куст увъяс вылӧ, кутшӧмъяс лоӧны 5 килограммысь сьӧкыдджык;
· шылада инструментъяс вылӧ (контрабасъяс, виолончельяс да мукӧдтор);
· ӧружье да сы дорӧ боеприпасъяс вылӧ.
Вылынджык индӧм туй кӧлуй новлӧдлӧмысь мынтысьӧны налӧн збыльвывса сьӧкта серти, Пассажирлӧн туй кӧлуйын новлӧдлан мукӧд кӧлуй лыд вылӧ видзӧдтӧг.
Кагаа пассажиръяс туй кӧлуй дон босьттӧг новлӧдлан норма дорӧ содтӧд вермӧны дон босьттӧг новлӧдлыны челядьлы ӧти коляска.
Пассажирлы, коді кӧсйӧ нуны габаритъяслы лӧсявтӧм багаж, быть колӧ юӧртны та йылысь Перевозчиклы места бронируйтігӧн либӧ авиабилет ньӧбигӧн.



Кивывса кӧлуй – Пассажирлӧн туй кӧлуй, мый Перевозчиклӧн сӧгласлун серти вермӧ лоны самолётын пассажирлӧн кывкутӧм улын да эскӧдсьӧ «Кивывса кӧлуй» биркаӧн.
Пассажир вермӧ босьтны аскӧдыс самолётӧ аслас кывкутӧм улӧ 8 килограммысь абу сьӧкыдджык ӧти места, кутшӧмӧс новлӧдлӧны туй кӧлуй дон босьттӧг новлӧдлан норма тшӧт весьтӧ:
Комиавиатранслӧн самолётъясын пассажирскӧй салонъяслӧн конструкция аслыспӧлӧслунъяссӧ тӧд вылын кутӧмӧн кивывса кӧлуй 1 месталӧн габаритъясыс оз вермыны лоны 35x22x25 сантиметрысь (пассажирлӧн креслӧ улын меститӧм) либӧ 11х47х30 сантиметрысь унджык (пассажирскӧй креслӧ весьтын пӧдласян туй кӧлуй отсекын меститӧм).
Туй кӧлуй дон босьттӧг новлӧдлан нормаысь унджык да дон мынтытӧг пассажир вермӧ новлӧдлыны татшӧм эмбур, кор пассажир новлӧдлӧ найӧс сьӧрсьыс да эз пукты багажӧ:
· аньлӧн ичӧтик сумка либӧ портфель; вылыс паськӧм; лэбигӧн лыддьысьӧм вылӧ газет-журналъяс; кагалы самолётӧ челядь сёян; портпледын костюм; кага новлӧдлігӧн челядь люлька да мукӧдтор.
Челядь, кодъяс мунӧны колльӧдысьястӧг
«Комиавиатранс» акционер котыр оз новлӧдлы 12 арӧсӧдз арлыда челядьӧс верстьӧ пассажирлӧн колльӧдтӧг. 2 арӧсӧдз кага вермӧ лоны самолётын тыр арлыда пассажиркӧд (кодлы тырис 18 арӧс) – бать-мамкӧд, пи (ныв) пыдди босьтысьяскӧд, тӧралысьяскӧд либӧ тӧждысьысьяскӧд. 
2 арӧсӧдз кагаа пассажиръясӧс Embraer-145LR самолётъяслӧн пассажирскӧй кабинаын позьӧ новлӧдлыны самолётлӧн веськыдладорын креслӧяслӧн 3, 7, 11, 15 да 18-ӧд радъясын, сы вӧсна мый тайӧ местаяс весьтын пуктӧма кислород сетан 3 маскаа генератор. Креслӧяслӧн веськыд радса мукӧд блок весьтын сулалӧны кислород сетан 2 маскаа генераторъяс. Шуйгаладорас став креслӧ весьтын сулалӧ ӧти маскаа генератор, 18-ӧд рад кындзи, кӧні пуктӧма 2 маскаа генератор.
